
IKIZAMINI GISOZA IGIHEMBWE CYA KABIRI

IKICIRO CYA KABIRI CY’AMASHURI Y’ISUMBUYE
ISHAMI RY’UMWAKA WA GATANU INDIMI ( S5LFK)
IGIHE KIMARA :  AMASAHA ATATU
	………../100



AMANOTA
	…………/70




 CA-MIS


 AMABWIRIZA
1. Ntufungure iyi kayi y’ibibazo by’ikizamini utabiherewe uburenganzira.
2. Ikizamini kigizwe n’ibibazo makumyabiri na bitanu (25) n’ ibice bine by’ingenzi.
Igice cya Mbere: Kumva no gusesengura umwandiko (amanota 30)
Igice cya Kabiri : Ikibonezamvugo                             ( amanota 25)
Igice cya Gatatu : Ubumenyi rusange bw’ururimi       ( amanota 30)
Igice cya Kane : Ihimbamwandiko                              ( amanota 15)
3. Ubahiriza itonde ry’ibibazo uko bikurikirana
4. Subiza muri make utarondogoye
5. Gusiribanga, guhindagura ibisubizo na mugenzi wawe cyane cyane ibipfuye bifatwa nko gukopera cyangwa gukopezwa.
6. Koresha ikaramu y’ubururu gusa.






Umwandiko : IMVANO Y'lZINA INGANGURARUGO 
Izina ingangurarugo ryakomotse ku matwara y'abana babyirukanye na Sezisoni na we akiri umwana muto. Ubwo abana bose babaga bateraniye mu rugo rwa nyirakuru Nyiramavugo Nyiramongi baramukeje ngo abahake. Bageraga nko kuri mirongo itatu, barimo Bisangwa bya Rugombituri wareranywe na Sezisoni kwa Rwogera, bakabamo na Mugugu wa Shumbusho. Abo bombi ni bo baje kugira ubutoni bw'akadasohoka kuri Rwabugiri, rubanda bakurizaho kubyita urutwe rwa Bisangwa na Mugugu, ari byo kuvuga uburinganire mu butoni cyangwa urukundo rureshyeshya ababiri. 
 
Nuko Sezisoni ahimbazwa n'abo bana arabahaka, abahakisha inka z'ibyondo. Bakaziragira mu buryo bwabo, bakazibyagiza, bakajya kumasha uruti n'intembe, bakarasa imbeba n'inyoni n’ibindi. Uko bamasha uko,abahungu b'ibwami babitegereza bakabatangarira. Ni bwo rimwe uwitwa Sakufi yabyatuye mu gitaramo abogereza Rwogera, araterura, ati "hariya hari abana babana na Sezisoni ariko bazi kurasa bitari nk'iby'abandi bana. Aho bazakurira, bitege!" Rwogera arabyumva aribika mu mutima. 
 
Biba aho, abana bajya kwa Rwogera bakumva abakuru birahira Rwogera na ba shebuja. Rimwe Bisangwa abaza Sezisoni ati: "Mbese ko abandi birahira ba shebuja ngo babahaye inka, twebwe ko turi abahange bawe tuzakwirahira [image: ]ryari?" Abakuru bumvise iyo mvugo bati: "Muzamwirahira yabonye inka zo kubagabira." Rwogera n'abahungu baraseka. Abana bageze kwa Nyiramavugo, babaza Sezisoni bati: "Ko bavuga ngo tuzakwirahira watugabiye, inka uzatugabira zizava hehe?" Undi ati: "Nzazisaba abatware ba data nzibahe." Ubwo ajyana na bo kwa Nyirimigabo. Agezeyo aramubwira ati: "Nzanywe no kugusaba inka zo kwihera abagaragu bange." Nyirimigabo amuha inyana z'ubushyo. 
 
Sezisoni azigabiye abo bagaragu be ntizabakwira. Abwira abazibuze ati :"Namwe nzabasabira Rwogera izanyu.” Abana barashega bati: “jya kuzimusaba uyu munsi natwe utugabire." Sezisoni ajya kwa se ati: "Nje kugusaba inka zo kwihera abagaragu kuko izo Nyirimigabo yampaye zitabakwiye." Rwogera asubiza Sezisoni ati: "Sinabonye ufite inka nyinshi! Wabagabiye mu zawe se?" Ubwo yamubwiraga za zindi z'ibyondo abana babumbaga. Sezisoni arahora agenda arakaye n'abahange be. Ageze imuhira arega Rwogera kuri nyirakuru Nyiramavugo ati: "Ubonye Rwogera ngo musabe inka zo kwihera abagaragu, maze ambwire ngo nimbagabire iz'ibyondo?" Nyiramavugo ati: "Reka aho mwana wange nzakwihera izawe ubagabire." 
 
Hagati aho Rwogera ajya ku karubanda asanga abahungu aho bakina: bamwe batera ingata, abandi basimbuka inkiramende, abandi nabo barasana impiru. Abibonye bimwibutsa ba bana babana na Sezisoni arabahamagaza. Baraza n'uduheto twabo. Abategeka gufora. Bose bafora neza barabishimirwa. Babashingira uruti baramasha. Baruhamya bose bitangaza abakuru. Batera imyambi, na bwo barabishimirwa. Bigeze mu mashooka Rwogera ajya iwe mu rugo ahamagaza inzoga aha abahungu, abana babazanira ikigage baranywa. Mu gihe bakinywa, abana bahangama Rwogera bati: "Tubwire igihe uzahera Sezisoni inka azatugabire natwe tuge tumwirahira." Rwogera arabihorera. Abahungu bati: "Mbese ko bakubaza ntusubize biragenda bite?" Undi ati: "Nabonye ari abakogoto bararebe uwo batera bamunyage!" Abana barita mu gutwi barahora. 


Barashyira barataha. Bageze kwa Murorunkwere baramubaza bati: "Ko Rwogera atubwiye ngo turebe aho inka ziri tuhatere tuzinyage, none ntaho waturangira?" Murorunkwere ati: "Nimuge mu Ndorwa ni ho haba inka nyinshi." Baravugana bati: "Kandi ga koko muraze tugeyo."[image: ] 
 
Barigendera bajya kurasa imbeba. Bugorobye barahindura. Mu mahindura, umwe muri bo arababwira ati: "Ba sha! Muraze dutere intarama za Rwogera tuzinyage tutagombye kujya mu Ndorwa!" Imigambi barayinoza. Sezisoni abwira Nyiramavugo ati: "Ngiye gutera Rwogera munyage inka nabonye iwe!" Umugabekazi yumvise ayo magambo aramusetsa ati: "Genda umutere." Ubwo atuma kuri Rwogera ati: "Witegure Sezisoni araguteye n'ingabo ze." Babigira ibitwenge by'amadago. 
 
Mu gihe bakibirimo, iza Sezisoni ziba zigeze ku karubanda ibyivugo zibivaho. Imyambi zirayirekera. Ibwami bati: "Karabaye!" Abana biroha mu ntarama barazishorera. Abashumba barajumarirwa biraþayobera, ibwami biba urujijo n'ibisetso bati "izi ngangurarugo tuzikitse dute?” Rwogera agiye kubarakarira, abahungu bati: "Wirakara ni wowe waraye ubabwiye ngo aho bazabona inka bazazinyage!" Arabatumiza n'inka banyaze arababaza ati: "Kunyagira inka hari umwenda mbabamo cyangwa se mwarampatse?” Barahora. Arababwira ati: "Cyo nimurekere aho nigure.” Abaha inka zibakwiriye, barataha, izasagutse azirekera Sezisoni. Noneho abari aho bati: "Ni ingabo nk'izindi muzishakire izina!" Bamwe bati: "Ntarindi ritari 'Ingangurarugo' kuko ntawundi wahangaye kugangura urugo rw' ibwami.” 
 
Nuko izina rifata ubwo rirahama. Aho Rwabugiri amariye kwima ingoma, indi mitwe y'ingabo baremye ikaza isanga uw'ingangurarugo babyirukanye, baba batyo umutwe w'umurangangoma ya Rwabugiri. 

IGICE CYA I : KUMVA NO GUSESENGURA UMWANDIKO ( amanota 30)
Zengurutsa akaziga ku gisubizo cy’ukuri  (amanota 10)

1. Izina Nyiramavugo ryahabwaga umuntu umeze ute?   
 A)Izina Nyiramavugo ryahabwaga umugabekazi w’umwami ufite izina rya MUTABAZI 
 B) Izina Nyiramavugo ryahabwaga umugabekazi w’umwami ufite izina rya MUTARA 
 C) Izina Nyiramavugo ryahabwaga umugabekazi w’umwami ufite izina rya MUSINGA
 
2. Vuga isano Sezisoni yari afitanye na Nyiramavugo               
A) Nyiramavugo yari nyirasenge wa Sezisoni.
B) Nyiramavugo yari nyirakuru wa Sezisoni
C) Nyiramavugo yari nyirabukwe wa Sezisoni

3. Ni irihe zina ry'ubwami rya Rwogera? 	     
A) Izina ry’ubwami rya Rwogera ni MUTARA I
B) Izina ry’ubwami rya Rwogera ni MUTARA II
C) Izina ry’ubwami rya Rwogera ni MUTARA III
4. Garagaza ibintu bitatu byerekana ko abahange ba Sezisoni bari bafite gahunda nk'iy'abantu bakuru.
A) Kuragura, Kubyagiza inka, kumasha, kunyaga inka, kwivuga, kwiyereka, kwirahira ubagabiye, kugabana inyama.      
B) Kuragira inka, Kuzibyagiza, kumasha, kunyaga inka, kwivuga, kwiyereka, kwirahira ubagabiye, kugabana inka   
C) Kuragira inka, Kuzibyagiza, kwiyenza, kwiruka, kwivuga, kwiyereka, kwirahira ubagabiye, kugabana inka   
5. Ni iki kitwereka muri uyu mwandiko ko kera babaraga igihe bahereye ku  matungo? Tanga izindi ngero eshatu zigaragaza uko kera babaraga  amasaha bagendeye ku matungo.   
A)  Ni aho bavuga ngo mu mazinduka, mu mahamba,  amataha y’inka ; amakuka y’inka ; inyana zisubiye iswa ; mu nkoko ; inka zikamwa ; mu bunyoni. 
  
B) Ni aho bavuga ngo mu mashoka cyangwa mu mahindura. amataha y’inka , amakuka y’inka, inyana zisubiye iswa ; mu nkoko ; inka zikamwa ; mu bunyoni. 
C) Ni aho bavuga ngo mu nzira mu ndama. amataha y’inka , amakuka y’inka, inyana zisubiye iswa  mu myama, mu nkoko ; inka zikamwa  mu bunyoni. 
6.  INYUNGURAMAGAMBO   
Subiza “ Yego” cyangwa “Oya” ukurikije ibisobanuro by’amagambo akurikira.  (Amanota 5)
(a) Kumasha ni kurasa intego ……………….
(b) Abakogoto ni abantu bazi kurasa cyane ………………..
(c) Kugangura urugo ni ugutera intugunda mu rugo …………………
(d) Impiru ni agate kabaje nk’agahiri bakwikira mu museke bakakarashisha nk’umwambi ………………………..
(e) Abahange ni abagaragu bagitangira guhakwa bataragabana ……………………
7. Andika impuzanyito z'aya magambo akurikira ukoresheje ari mu mwandiko. (amanota 5)
a) Bakuranye …………………………………….
b) Abantu ……………………..
c) Yabivugiye ku mugaragaro ………………………………….
d) Araceceka ………………………
e) Barumirwa…………………………..
8. Umwami MUTARA II Rwogera 
a) Yasimbuye nde ku ngoma …………. ……………………………….(amanota 2)
b) Yasimbuwe na nde ku ngoma ……………………………………………….( amanota 2)
c) Vuga irindi zina ry’umwami ririmo MUTARA ariko Atari Rwogera. 
                                                                                                                                                                                                                             
                                    …………..………………………………………..(inota 1)
9. Nk’ umunyeshuri wiga mu mwaka wa  Gatanu w’Indimi ni iki wavuga ku myitwarire y’Ingangurarugo mu nteruro ebyiri. ( amanota 2) 
…………………………………. ………………………………………………………………………………………………………………………………………………………………………………………………………………………………………………………………………………………………………..

10. Umaze gusoma umwandiko imvano y’izina Ingangurarugo, vuga isomo uwo mwandiko ugusigiye  utarengeje imirongo itanu ( amanota 3)
…………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………

IGICE CYA II : IKIBONEZAMVUGO ( amanota 25)

11. Vuga ubwoko bw’amagambo yanditswe atsindagiye ( Amanota 10)

Umutware yabaga yarashatse umusozi mwiza cyane  mu misozi ye, uzashyirwaho itorero. Uwo musozi wagombaga kuba ufite ahantu hategamye, hategereye  ingo gakondo, hadacibwa n’abantu benshi, cyangwa amatungo. Mbese  hatavogerwa. Kuri uwo musozi kandi ni ho hacibwaga ibiraro by’intore  n’iby’ingishwa zabo. Hakubakwa n’icumbi ry’umutware w’intore
 
A. Cyane :………………………………………..
B. ye: …………………………………………………….
C. Ufite:…………………………………………………
D. Gakondo:…………………………………………..
E. Benshi: ……………………………………………. 
F. Cyangwa:…………………………………….. 
G. Kandi: ……………………………………………
H. Ho: ………………………………………………….
I. Ingishwa:……………………………………… 
J. Hakubakwa:………………………………..

12. Hitamo igisubizo cy’ukuri ukurikije intego z’amagambo atsindagiye. ( amanota 4)
A) Yaburanishijwe n’abacamanza batabera
a) a-ba-camanza
b) a-ba-ci-a- Ø-ma-nza
c) a-ba-ci-a- Ø-n-banza
 	B) Kamikazi yaguze tereviziyo nini.
	a) te-re-viziyo
	b) Ø-te-revizi-yo
	c) Ø- Ø-tereviziyo
	C) Insina z’intokatoki zaracitse.
	a) I-n-toka-a-toki
	b) i-n-tokatoki
	c) i-n-toki-a-toki
                D) Mukamana ntabwo akoresha ikenewabo.
	a) i-ki-en-e-wa-ba-o
	b) i-ki-ene-u-a-bo
                c) i-ki-ene-u-a-ba-o
13. Subiza “ Ni byo” cyangwa “ Si byo” ukurikije amategeko y’igenamajwi yakoreshejwe.( Amanota 3)
a) imvugoshusho: m→n /-v
b) umubagito : g →k /-GR
C) umunyagisaka: k→g /-gr
14. Hitamo igisubizo cy’ukuri.  Amazina y’urusobe tuyasangamo amoko atandukanye akurikira mu buryo bu  kurikira: (amanota 3)
a) amazina y’inyunge, amazina y’akabimbura, amazina y’umusuma n’amazina agaragaza amasano.
b) amazina y’inyunge, amazina y’akabimbura, amazina y’amatirano n’amazina agaragaza amasano
c) amazina y’inyunge, amazina gakondo, amazina y’amatirano n’amazinay’imisuma
d) amazina mbonera, amazina gakondo, amazina y’urusobe n’amazina y’inyunge.
15. Ku nyandiko ya gihanga, iyo izina rikurikiye amagambo afite isaku nyejuru nyesi ku mugemo wa kabiri, indomo yaryo igira isaku nyejuru nyesi. Byerekanishe urugero mu nteruro ngufi.  (amanota 3) 
………………………………………………………………………………………………………………………………………………………………………………………………………………………………………………………………
16. Tandukanya amagambo akurikira ukoresheje ubutinde bw'imigemo 
n'amasaku ugabanya ibimenyetso n’ubona bisubije neza      ushyireho “Yego”  niba Atari byo ushyireho “Oya” (amanota 3)  
                  
a) Guhana (uwakosheje)  guhana  ≠ guhaana (gutererana) 
b) Umwishywa (icyatsi)  umwîishywa ≠ umwiîshywa    (umwana wa mushiki wawe)  
c) Kurengera (gusagarira)   kureêngera ≠ kurêengeera   (uwarenganye) 
[bookmark: _GoBack]a)………………………
b)……………………..
c)……………………….
IGICE CYA III: UBUMENYI RUSANGE BW’URURIMI ( amanota 30)

17. Uzuza ahabugenewe ugendeye ku bumenyi usanganywe. (amanota 4)
Ibyivugo by’imyato byadutse ku ngoma ya ……………,  ……………………………….. Uwadukanye guhimba ibyo byivugo  by’imyato yitwaga ………………………,………………………. Umuhimbyi w’ibyivugo wabaye ikirangirire mu gukorera abandi mu ngata kubera kubura igihe cyangwa impano yo guhimba yarabihishe ni …………………………………………………… uzwi kuba yaahimbye  ikivugo gisingiza umuheto wa Kigeli IV Rwabugiri kitwa……………………………………………………………………………………………….
18. uzuza  ukurikije icyo ibi bisobanuro bivugaho. ( amanota 4)
a) ………………………….. ……………………ni amagambo cyangwa imyifatire y’umuntu bisetsa abandi. Usanga akoresha amagambo atertekeranye cyanwa akavugishwa kubera impamvu iyi n’iyi ku buryo bisetsa abandi.
b) …………………………………………. Ni agakuru kagufi gasekeje cyane kubera ko ibivugeamo bidashoboka, cyangwa bidakwiranye n’aho bivugiwe cyangwa n’ubivuze
c) Ingaruzo ……………………………………………………………………………………………………….
d) Indezi: …………………………………………………………………………………………………………… 
19.  Mu kinyarwanda dufite amazina gakondo tukanagira andi akomoka ku z’indi ndimi , vuga nibura amategeko amabiri agenga ayo mazina. ( amanota 2)
……………………………………………………………………………………………………………………………………………………………………………………………………………………………………………………………………………………………………………………………………………………………………………………………………..
20. Ikinamico nk’inkuru ikinnye igira imyubakire cyangwa ibice by’ikinamico. Tondeka uku imyubakire iba imeze uhereye ku kibanza. Kidobya, inkubiri y’ibikorwa, umwanzuro, intango n’amaherezo ( amanota 3)
……………………………………………………………………………………………………………………………………………………………………………………………………………………………………………………………………………………………………………………………………………………………………………………………………….
21. Interuro ikurikira yandike mu nyandiko nyejwi unayandike mu nyandiko nyemvugo. (amanota 4)
“Uko amajyambere agenda yiyongera ni umutungo kamere ukoreshwa neza.”
Inyandoko nyejwi: ………………………………………………………………………………………………………………………………………………………………………………………………………………………………………………………………….
Inyandiko nyemvugo: …………………………………………………………………………………………………………………………………………………………………………………………………………………………………………………………….
22. Ugendeye  ku bumenyi ufite ku iyigamajwi, tanga nibura ingero eshatu (3 ) z’amajwi shingiro unerekane inyajwi cyangwa ingombajwi zaremye ijwi shingiro. (Amanota 3)  
	
	

	
	

	
	




………………………………………………………………………………………………………………………………………………………………………………………………………………………………………………………………
23. Ugiriwe ikizere cyo kuyobora inama, ni izihe ndangagaciro nibura enye waba w’ujuje kugira ngo ube  umuyobozi mwiza w’inama.( Amanota 4)
……………………………………………………………………………..
……………………………………………………………………………..
……………………………………………………………………………….
…………………………………………………………………………………

24. Erekana umubare w’utubeshuro tugize imikaragoikurikira unabuge uwahimbye utwo tubeshuro tugize buri bango, ugaragaze n’uko watbonye. ( amanota 6)
[…]Rwesa rukaza ay’imbibi
Intwari zivuna impuruza
Rwa Nkubito ya Mpabuka
Inyamibwa batijana

5.itashye imbere y’amariza
N’imiheha yambariye
Kuruta amashyo y’ibihogo
Yamarakujya mu rubuga
Inyange igatangaza […]
…………………………………………………………………………………
…………………………………………………………………………..
……………………………………………………………………………….
…………………………………………………………………………………..
………………………………………………………………………………….
……………………………………………………………………………………
………………………………………………………………………………………
……………………………………………………………………………………
……………………………………………………………………………………..
…………………………………………………………………………………………………………………………………………………………………………………………………………………………………………………………………………………………………………………………………………………………………………………………………………..
IGICE CYA KANE : IHIMBAMWANDIKO  ( amanota 15)
25. Abanyarwanda bo hambere bahaga inka agaciro , bayifataga nk’ifaranga ry’ubu. Ugendeye ku nganzo y’amazina yinka wize mu mwaka  wa Gatanu w’Indimi, hanga  umwandiko ntekerezo utarengeje imirongo itatu ( 30) werekane agaciro inka yari ifitiye Abanyarwanda.

                                            
                                         MWISHYUKE!!!

